Sali KADRIA

INTERESIMI I DIPLOMACISE FRANCEZE PER
KRAHINEN E MIRDITES GJATE KRIZES LINDORE
TE VITEVE “70 TE SHEK. XIX

Abstrakt:

Né kété kumtesé synohet té trajtohet géndrimi i Francés si dhe pérpjekjet
e diplomacisé sé saj pér té qené sa mé afér zhvillimeve politike,
ushtarake, administrative dhe fetare qé ndodhnin né krahinén e Mirdités
gjaté viteve ‘50-70 té shek. XIX. Né kété punim, pasqyrohet interesimi i
Francés pér mbrojtjen e té drejtave ab antique té mirditoréve, té cilat,
ata i gézonin prej shekujsh. Pérmes késaj kumtese jepen té dhéna me
interes lidhur me momentin e kthimit té Preng Bibé Dodés né Mirdite,
pas njé géndrimi té gjaté né Stamboll. Po ashtu, pasqyrohen mendimet
e diplomatéve francezé mbi personalitetin e kapedanit té Mirdités.
Pérmbajtja e kumtesés pérpiqet t'i japé pérgjigje pyetjes nése ndérhyrja
e diplomacisé franceze prané Portés sé Larté pati efekt dhe ndikoi
né zbutjen e géndrimit té shtetit osman ndaj Preng Bibé Dodés dhe
banoréve katoliké té késaj krahine. Gjaté paraqitjes sé saj, shqyrtohet
dhe analizohet géndrimi i diplomacisé franceze gjaté Krizés Lindore té
viteve ‘70 té shek. XIX, pérballé pérpjekjeve té Portés sé Larté pér té
nxitur pér¢arjen midis banoréve té késaj krahine; ndaj pérpjekjeve té
Cetinés pér pérfshirjen e banoréve té Mirdités né njé pérplasje té forté me
shtetin osman, géndrimin e mbajtur ndaj tensionimit té marrédhénieve
té Portés sé Larté me Preng Bibé Dodén gjaté kryengritjes mirditore si
dhe pas hyrjes sé trupave osmane né Orosh, né qendrén e krahinés sé
Mirdités. Né kumtesé evidentohet fakti se acarimi i marrédhénieve té
autoriteteve osmane me kapedanin e Mirdités, Preng Bibé Dodén, nxiti
geveriné franceze pér té marré njé rol mé aktiv né mbrojtje té familjes
sé tij dhe té disa prej pérfagésuesve mé té shquar té késaj krahine. Po
ashtu, pasqyrohet dhe shqyrtohet me kujdes géndrimi i mbajtur nga
diplomacia franceze ndaj pérpjekjeve té Preng Bibé Dodés pér t'u

angazhuar pérkrah forcave té Lidhjes Shqiptare té Prizrenit né lufté
kundér Malit té Zi pér mbrojtjen e trojeve shqiptare.

Fjalét kyc¢: Preng Bibé Doda, Krahina e Mirdités, Franca, Perandoria
Osmane, Shqipéria, Mali i Zi, Vilajeti i Shkodrés.

Franca si fuqi kryesore mbrojtése e té krishteréve katoliké
né Perandoriné Osmane (shek. XVI-XIX) - Interesimi i saj
pér Mirditén gjaté viteve ‘50-70 té shek. XIX

Mg 18 tetor 1569, ndérmjet shtetit francez dhe atij osman u
nénshkrua njé marréveshje e njohur me emértimin “kapitulacione”.
Ajo ishte e para, e njé vargu té gjaté marréveshjesh té€ ngjashme té
lidhura mes Parisit dhe Stambollit, t€ cilat ndikuan qé Franca té béhe;j
fugia me ndikimin mé t€ madh prané Portés sé Larté pér mbrojtjen e t&
krishteréve katoliké né t€ gjithé territoret e Perandorisé¢ Osmane. Afrimi
mes Francés dhe Perandorisé Osmane ndodhi pér shkak se kéto dy fuqi
e konsideronin Perandoriné Habsburge si kundérshtare e tyre. Pérmes
kapitulacioneve t€ akorduara nga shteti osman, Franca gézonte té drejta
té shumta, ndér té cilat, e rénd€sishme ishte ajo e kujdesit pér institucionet
dhe klerin katolik né Perandoriné Osmane.' Krahas té drejtave tregtare
dhe lehtésive doganore, “fréngjve” (me kété emértim, osmanét quanin
evropianét latin€ - S. Kadria) u garantohe;j liria e besimit si dhe u lejohe;j
té¢ angazhonin kleriké pér kryerjen e shérbesave fetare pér t€ gjithé
tregtarét dhe diplomatét katoliké. Ambasadori francez, si edhe konsujt e
ndryshém té késaj fuqie t€ vendosur né territoret e Perandoris€é Osmane,
kishin pér detyré t€ mbikéqyrnin sjelljen e zyrtaréve osmané né kété
drejtim.?

Q¢ nga kjo kohé, nése njé ipeshkv katolik kishte nevojé pér njé
berat (dekret emérimi), ai 1 drejtohej pérfaqésuesit francez pér ta

' Charles A. Frazee, Catholics and Sultans - The church and the Ottoman Empire,
Cambridge University Pres 1983, f. 67.

2 Ignace de Testa, Recueil des traités de la Porte Ottomane avec les puissances
étrangeres depuis le premier traité conclu, en 1536, entre Suléyman I et Frangois 1,
Jusqu’a nos jours, vol. 1, Paris: Amyot, 1864, pp. 91-96; Andre Bruneau, Traditions
et politique de la France au Levant, Paris, Félix Alcan, 1932, f. 29.



INTERESIMI I DIPLOMACISE FRANCEZE PER KRAHINEN E MIRDITES... ‘ 71

siguruar até, si dhe né mjaft raste edhe pér t€ paguar tarifat pérkatése,
té cilat ishin gjithmoné t€ nevojshme pér marrjen e ¢do posti zyrtar né
botén osmane. N& rast se njé funksionar kishtar kishte ndonjé ankesé¢,
ajo pércillej pérmes ministrit francez prané Portés sé Larté.’

Pas nénshkrimit t€ Traktatit t&¢ Karlovacit, i arritur midis perandorit
austriak Leopold I dhe sulltanit osman Mustafa II, né€ vitin 1699, ku
Vjena fitoi mjaft té drejta pér mbrojtjen e katolikéve né tokat osmane.
Sipas nenit XIII t& kétij traktati, sulltani garantonte ushtrimin e liré
té fesé katolike, ndérkohé qé ambasadori habsburg fitonte té drejtén
qé té kérkonte zgjidhjen e padrejtésive t€ béra ndaj katolikéve né
territoret osmane. Prandaj, q€ nga kjo periudhé e né vijim, ambasadori
francez né Stamboll, u detyrua té ndante pérgjegjésin€ pér mbrojtjen e
katolikéve me kolegun e tij habsburg.* Krahasuar me Francén g€ i qené
besuar institucionet katolike né t€ gjithé Orientin, Austro-Hungaria e
ushtroi protektoratin e saj kryesisht né territoret q¢ ndodheshin prané
Perandoris€é Habsburge, si né€ vilajetin e Kosovés, Shkodrés, Janinés
dhe pjesérisht t& Manastirit, pasi ajo nuk kishte floté luftarake né shek.
XVII-XVIIL?

Interesimi i Franc€s pér Mirditén filloi qysh gjaté gjysmés sé paré
té shek. XIX, me dérgimin e konsullit t€ saj, Luiz H. Hekard (Louis
Hyacinthe Hecquard), né Shkodér. Vémendja e Francés pér Mirditén u
rrit mé€ shumé gjaté Luftés sé Krimesé, qé u zhvillua ndérmjet fuqive
evropiane peréndimore e shtetit osman kundér Rusisé né vitet 1853-
1856%". Kapedani i Mirdités Bib Doda mori pjesé né kété lufté, né krye
té tre mijé mirditoréve. Pér shkak t€ kontributit q¢ dhané forcat mirditore

3 Ch. A. Frazee, Catholics and Sultans..., f. 68.

* Po aty.

5 Annelise Wernicke, Teodor Ippen dhe Shqipéria né fokusin e Perandorisé Aus-
tro-Hungareze, pérkthyer nga Eridan Imami, Tirané: Plejad, 2012, f. 46; Teodora
Toleva, Influenca e Perandorisé Austro-Hungareze né ndértimin e kombit shqiptar
1896-1908, pérkthyer nga Dr. Admira Nushi, Tirané: Dudaj, 2018, f. 188.

6 N¢ fillim té vitit 1853, interesat ruse dhe franceze u pérplasén pér kontrollin mbi
kishat e shenjta né Palestiné. T¢ dy fuqité kérkuan qé shteti osman té pérkrahte
interesat e tyre. Presioni i ushtruar mbi Sulltan Abdyl Mexhidin nga Parisi dhe
Shén Petérburgu, ¢oi né Luftén e Krimesé, e cila filloi né tetor 1853 dhe zgjati tre
vjet. Traktati i Parisit i dha fund kété konflikti, duke konfirmuar disfatén e Rusisé,
ndérkohé qé Britania e Madhe dhe Franca u béné fuqi té padiskutueshme né ¢éshtjet
e Lindjes sé Aférme.



72 | Sali KADRIA

gjaté luftimeve né Sevastopol, pérkrah ushtrisé franceze dhe asaj
osmane kundér trupave ruse, Bib Doda dhe mirditorét morén nderime
té veganta nga shteti francez dhe ai osman. Perandori Napoloni III i
dhuroi kapedanit t€ Mirdités njé “shpaté t€ argjendte”, si dhe 1 premtoi
atij se Franca do ta merrte Mirditén nén mbrojtje. Ndérkohé&, Sulltani
Abdyl Mexhiti me dekretin nr. 124 1 dha Bib Dodés titullin “Pashé”,
gradén “Gjeneral-brigade”, dhe e dekoroi me urdhrin “Mexhidie” té
klasés III si dhe i dha titullin “Iftibar”.’”

Pas vdekjes sé Bib Pashés né vitin 1868, trashégimtari i tij, Preng
Bib Doda nuk arriti t& merrte drejtimin e krahinés sé Mirdités, pér shkak
se ishte né moshé t€ mitur. Autoritetet osmane e dérguan né Stamboll,
ku u mbajt deri n€ vitin 1876. Kjo 1 hapi rrugé Portés s€ Larté, pér t’1
dhéné fund autonomis€ sé Mirdités.® Ndérkohé, qeveria franceze mori
né mbrojtje familjen e Bib Dodés, si dhe 1 lidhi asaj, njé€ pension vjetor
prej pes€ mijé frangash.’

Pas kryengritjes antiosmane né Hercegovin€ né vitin 1875 dhe asaj
né€ Bullgari né vitin 1876, Princ Nikolla i Malit t€ Zi, ftoi mirditorét
dhe malésorét ¢ Mbishkodrés pér fillimin e kryengritjes antiosmane.'
Porta e Larté 1 druhej bashképunimit t€ mirditoréve dhe fiseve té tjera
té krishtera me Malin e Zi. Prandaj, autoritetet osmane dé€shironin té
plotésonin né njé faré mase déshirat e mirditoréve."

7 Dom Ndoc Nikaj, Kujtime té nji jete sé kalueme - Trazime jete, Tirané: Onufri,
2016, f. 28-29; Nikoll¢ Loka, Preng Bibé Doda i Mirdités: dritéhijet e njé burréshteta-
si, kandidat pér fronin mbretéror té Shqipérisé e dy heré zévendéskryeministér dhe
dy heré ministér, Tirané: Geer, 2010, f. 41-42; Arturo Galanti, Shqipéria - Njoftime
gjeografike, etnografike dhe historike, pérkthyer nga Qemal Velija, Tirané: Reklama,
2021, f. 198.

8 T. Toleva, Influenca e Perandorisé Austro-Hungareze né ndértimin e kombit shqip-
tar..., f. 34.

9 Archives du Ministére des Affaires Etrangéres (mé tej: AMAE), Correspondance
Politique des Consuls (mé tej: CPC), Paris 1876-1877, Konsullata e Francés né Shko-
dér, vol. 20, fl. 87r - 90r, Colona Ceccaldi, konsulli i Francés né Shkodér pér dukén
Decazes, ministér 1 Punéve té Jashtme i Francés, Shkodér, 24 prill 1876; N. Loka,
Preng Bibé Doda i Mirdités..., f. 44, 53.

10" Giuseppe Pochetinno, Historija e Shqypnis deri né vj. 1916, pérkthyer nga Dom
Gjoké Kukulla, Shkodér, Shtypshkronja e Zojés s’Paperlyeme, 1936, f. 43.

" AMAE, CPC, Paris 1876-1877, Konsullata e Francés né Shkodér, vol. 20, fl. 73r
— 76r, Colona Ceccaldi, konsulli i Francés né Shkodér pér dukén Decazes, ministér i
Punéve té Jashtme i Francés, Shkodér, 13 prill 1876.

Né fund t€ muajit mars 1876, Kolona Cekaldi (Colona Ceccaldi),
konsulli 1 Francés né€ Shkodér, njoftoi qeveriné franceze se krerét
e Mirdités 1 kishin kérkuar valiut Ahmet Hamdi Pashés, kthimin ¢
Preng Bib Dodés né Mirdité, si dhe emérimin e tij né krye t€ késaj
krahine. Ministri i Punéve té Jashtme t€ Francés, duka Luiz Dékaz
(Louis Decazes) njoftonte konsullin e Francés né Shkodér: “Nuk kam
nevojé t’ju rikujtoj simpatiné qé kemi ndieré gjithmoné pér mirditorét.
Nuk ka ndodhur asnjé incident gjaté kétyre viteve té fundit qé té ishte
i tillé, sa té shkaktonte braktisjen nga ana e Francés té kétyre traditave
té politikés sé saj. ...Pér mé tepér, jam i priré, si edhe ju, té pranoj
qé kjo ¢éshtje, pér veté faktin qé éshté e lidhur me administratén e
brendshme té Perandorisé Osmane, nuk do té shtrohej me dobi ve¢se né
Stamboll, ku ambasadori yné, mé miré se kushdo tjetér, éshté né gjendje
té vierésojé konsideratat qé na imponojné detyrén pér té ndérhyré me
kujdes né njé puné kaq delikate. Pér rrjedhojé, po porosit kontin dé
Burguan (De Bourgoing) qé t ju pérvijojé drejtpérsédrejti udhézimet gé
do t’ju udhéheqin né kéto rrethana. Do té keni mirésiné té prisni qé t ju
vijné ato, pérpara se té jepni sqarime mbi géllimet e geverisé franceze,
dhe deri né até kohé mund t’i rezervoni vetes njé liri té ploté veprimi”."?

NE gershor té€ vitit 1876, popullsia katolike e Mirdités refuzoi njézéri
thirrjen e autoriteteve osmane pér t’u regjistruar né radhét e forcave té
saj. Konsulli francez Cekaldi 1 késhilloi mirditorét, duke u shprehur se,
kundérshtimi 1 ashpér dhe i preré€ i thirrjes sé autoriteteve osmane nuk
ishte né interesin e tyre. Prandaj, ai u sugjeroi atyre qé kundérshtimet t’i
paraqisnin me respekt dhe njé gjuhé mé t€ moderuar, pasi refuzimi pér
té luftuar, mund t€ ngjallte acarimin popullsis€ myslimane shqiptare dhe
kjo do té krijonte njé armiqési t€ hapur mes dy grupimeve t€ popullsisé
shqiptare.'

Konsulli francez Cekaldi informoi Parisin zyrtar se valiu Ahmed
Hamdi Pasha harronte g€ Shqipéria ishte njé vend pothuajse pérgjysmé

12 Po aty, CPC, Paris 1876-1877, Konsullata e Francés né Shkodér, vol. 20, fl. 71-72,
Duka Decazes, ministér i Punéve t€ Jashtme i Francés pér Colona Ceccaldi, konsull i
Francés né Shkodér, Versajé, 5 prill 1876.

13 Po aty, CPC, Paris 1876-1877, Konsullata e Francés né Shkodér, vol. 20, fl. 146
r-149 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 20 gershor 1876.

1 krishteré dhe nése popullsia katolike e kryeqendrés [Shkodrés] ishte
mé e pakét n€ numér dhe né drejtim t& aftésive ushtarake né raport
me popullsin€ myslimane, mirépo elementi i krishteré i malésisé€, pér
nga numri dhe cilésité e tij luftarake, rivendoste gjerésisht ekuilibrin.
Ndérkohé, diplomati francez u kishte rekomanduar shqiptaréve katoliké
g€ t€ organizonin ndérmjet tyre njé korpus t€ vogél vullnetarésh dhe t&
ishin t€ gatshém pér t€ marshuar né rast lufte, me qéllim qé€ t€ déshmonin
se katolikét ishin nénshtetas besniké t& Portés sé Larté dhe se ata nuk
mund té ndaheshin nga myslimanét, kur shtrohej ¢éshtja e interesave
té¢ Perandoris€ Osmane. Njé pércapje e tillé, mendohej nga diplomati
francez se do té ishte e dobishme pér komunitetin katolik, po aq edhe
pér mirékuptimin e té dy grupeve té popullsisé shqiptare.'*

Mg 30 gershor 1876 Serbia i shpalli lufté shtetit osman dhe mé
1 korrik, t&€ njé&jtén gj€ béri Mali 1 Zi. Pas fillimit t& luftés s€ Serbisé
dhe té Malit t& Zi kundér Perandoris€é Osmane, Mali i Zi dérgoi tre
emisaré malazez¢ prané kapedan Kolés, né Mirdité, pasi djali 1 kétij
té fundit, shérbente né ushtriné malazeze. Ata kishin ardhur pér t’u
informuar nése gjaté luftés, mirditorét do t€ mbanin géndrim asnjanés
apo do t€ bashkoheshin me Malin e Zi. Krerét e Mirdités synonin qé
té mbanin njé qéndrim korrekt kundrejt Portés sé Larté. Ata kishin
njoftuar Ahmed Hamdi Pashén se kjo krahiné ishte e gatshme qé té
dérgonte kontingjentin e saj pérkrah ushtrisé osmane, me kusht qé
autoritetet osmane t€ lejonin kthimin e Preng Bib Dodés prané tyre.
Krerét e Mirdités 1 kérkuan kapedan Kolés qé t’1 pércillte nga kishin
ardhur, emisarét malazezg, pasi me sa dukej, ata kishin ardhur duarbosh
né Mirdité."

4 Po aty, CPC, Paris 1876-1877, Konsullata e Francés né Shkodér, vol. 20, fl. 150
r-153 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 27 gershor 1876.

15 Po aty, CPC, Paris 1876-1877, Konsullata e Francés né Shkodér, vol. 20, fl. 178
r-179 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 14 korrik 1876.

Interesimi i Francés pér kthimin e Preng Bib Dodés
né Mirdité né vitin 1876

Me ndérhyrjen e ambasadés franceze por dhe t€ asaj austro-
hungareze n€ Stamboll, né korrik té vitit 1876, Porta e Larté¢ lejoi Preng
Bib Pashén té kthehej n€ atdhe, duke e eméruar né detyrén e mytesarif-
it té Mirdités'® Para nisjes sé tij, ambasadori francez né Stamboll, H.
Furnie (Hugues Fourniér), i kishte kérkuar Preng Bib Dodés qé té
tregohej i matur dhe té qéndronte né pritje t& zhvillimeve né rajon, duke
mbajtur parasysh gjithnjé interesat e popullsis€ katolike té¢ Mirdités."”

N¢ pamje té par€, dukej se me kété akt, Porta e Larté synonte té
térhiqte mirditorét né lufté¢ kundér Malit t€ Zi. Por, nuk pérjashtohet
mundésia, qé¢ ardhja e tij, t€ ket€ gené vepér e diplomacisé ruse pér
t€ afruar Preng Bib Dodén me Malin e Zi."® Konsullata franceze né
Shkodér raportonte se me mbéshtetjen e konsullatés ruse né kété qytet
si dhe t€ asaj né¢ Raguzé, emisarét malazezE kishin shkuar né Orosh
me synim ¢ t€ nxisnin mirditorét pér t€ mbéshtetur Malin e Zi. Me
ndérmjetésimin e kétyre dy agjentéve, emisarét malazezé kishin béré
té ditur gjaté ditéve té€ fundit, nevojén g€ ata kishin pér 300 deri 400
napolona flori, me synim gé€ t€ fitonin mbéshtetés pér Malin e Zi nga
radhét e popullsisé katolike shqiptare.'

Parisi zyrtar i kérkonte konsullit francez né Shkodér qé té tregohe;j
1 rezervuar né€ debatet e mirditoréve me Portén e Larté. Ndérkaq,
pérfagésuesi francez né€ kété vend shprehej se, “nuk mund té pengonte
kété fis [mirditorét] qé té mos shfaqte simpati dhe shpresa te Franca”.
N¢é rrethanat kur pritej rikthimi i Preng Bib Dodés né atdhe, konsulli

16 Po aty, CPC, Paris 1876-1877, Konsullata e Francés né Shkodér, vol. 20, fl. 199
r-200 v, Colona Ceccaldi, konsulli i Francés né Shkodér pér kontin De Bourgoing,
ambasador i Francés né Stamboll, Shkodér, 24 korrik 1876; Albania, nr. 10, Bruxelles,
f. 239; N. Loka, Preng Bibé Doda i Mirdités...,f. 57; D. N. Nikaj, Kujtime té nji jete
sé kalueme..., f. 62.

17 N. Loka, Preng Bibé Doda i Mirdités...,f. 60.

18 Luigj Martini, Princi pa fron i Mirdités: Mirdita pérmes lideréve, Tirané: Mirgeer-
alb, 2014, f. 26.

1 AMAE, CPC, Paris 1876-1877, Konsullata ¢ Francés né Shkodér, vol. 20, fl. 199
r-200 v, Colona Ceccaldi, konsulli i Francés né Shkodér pér kontin De Bourgoing,
ambasador i Francés né Stamboll, Shkodér, 24 korrik 1876.

francez n€ Shkodér, shprehej se “duke pasur parasysh gjendjen e
turbullt té vendit té tij [té Preng Bib Dodés], moshén e tij shumé té
re dhe mungesén e pérvojés nga ana e tij, nuk mund té mos i jap kétij
djali té ri, disa mendime korrekte, pa dyshim duke pasur parasysh
marrédhéniet ligjore qé ekzistojné ndérmjet Mirdités dhe Portés sé
Larté, por gjithmoné né pérshtatje me udhézimet e Shkélgesisé Suaj, do
té kem kujdes qé té mos marr pérgjegjési pér kété ¢éshtje, pér té cilén
politika joné e pérgjithshme synon té mbetet plotésisht e ménjanuar”.*

Ministria e Punéve té€ Jashtme e Francés udhézoi sérish konsullin
francez né Shkodér mbi géndrimin qé€ duhej t€ mbante ndaj Preng Bib
Dodés dhe mirditoréve. “Ne shpresojmé se i riu Preng Doda do ta
ruajé né kujtesé, interesimin qé kemi pasur gjithmoné pér familjen e
tij dhe pér até veté. Ne nuk mundemi vegse ta késhillojmé qé té mbajé
njé géndrim korrekt dhe té ménjanojé ¢do gjé qé mund té shkaktojé
véshtirési me Portén e Larté. Megjithaté ne nuk mund t’i japim asnjé
direktivé gé mund té na ngarkojé me pérgjegjési”.*!

Konsulli francez Cekaldi shpresonte q€ pas rikthimit t€ Preng Bib
Dodés né kété vend, do t’i pérmbahej zotimeve t€ marra para Portés sé
Larté, n€ momentin q¢ autoritetet osmane 1 hogén masén e “internimit”.
Mirépo, diplomati francez paralajméronte qé ai pritej t€ ndeshte
véshtirési né zbatimin e tyre. Cekaldi mendonte se krahas mungesés sé
pérvojés, moshés sé€ re e t€ tjera, pas vdekjes s€ Bib Dodés, qé prej teté
vitesh, Mirdita gjendej e trazuar nga intrigat e autoriteteve osmane, té
cilat pérmes t€ hollave, pérpigeshin té bénin pér vete disa prej kreréve me
ndikim t€ saj. Kjo krahiné kishte ndikim mbi malésité€ e tjera katolike té
Shqipérisé sé Sipérme, t€ cilat prisnin t& orientoheshin sipas qéndrimit
té saj. Prandaj, ekzistonte mundésia qé t€ krijohej nj€ lloj hegjemonie
nga krahina e Mirdités kundrejt krahinave té€ tjera katolike, e cila mund
té shogérohej me pasoja. Krahas véshtirésive t€ brendshme, konsulli
parashikonte qé¢ Preng Bib Doda do té€ ndeshte edhe né véshtirési té
jashtme. Ai do t€ gjendej pérballé intrigave t& Malit t€ Zi, emisarét e té
cilit, ishin deri para pak ditésh n¢ Orosh.*

20 Po aty.

2 Po aty, CPC, Paris 1876-1877, Konsullata e Francés né Shkodér, vol. 20, fl. 226
r-230 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 7 gusht 1876.

2 Po aty.

Pas ardhjes sé Preng Bib Dodés né Shkodér, Porta e Larté nuk e
lejoi pér té shkuar né Mirdité.* Autoritetet osmane refuzuan t’i jepnin
atij detyrén e kajmekamit t€ saj me argumentin se banorét e Mirdités
nuk kishin njé mendim t&é njézéshém né favor té tij.>* Pasi zhvilloi disa
takime me Preng Dodé€ Pashén, konsulli francez i té€rhigte vémendjen
ministrit t&€ Punéve té Jashtme té Francés, dukés Dékaz se “pérsa i
pérket té riut Preng Dodé Pasha...nuk mé duket se éshté i afté pér té
ushtruar ndonjé influencé té madhe mbi gjendjen e vendit té tij. Ai erdhi
voné dhe kushérinjté e tij Gjon dhe Kola kané pérparuar. Eshté shumé i
ri (18 vjeg), mjaft i paditur dhe i paformuar dhe aspak i matur né fjalét
tij. (Madje, disa prej kolegéve té mi u dha pér té kuptuar se vendimet e
tij varen mé tepér nga oferta e ndonjé shumé té madhe ose nga shpresa
pér dhénien e ndonjé roli té réndésishem pér té luajtur, ndonése éshté
plotésisht i paafté qé té lozé edhe rolin mé té vogél). Nuk i dhashé tjetér,
vegse keshilla pér njé géndrim korrekt dhe té jeté i kujdesshém né té
folur, ndérkohé ashtu si¢ jam porositur, kam mbajtur njé géndrim mjaft
té rezervuar”

NE t€ nj&jtén kohé, autoritetet osmane vendosén emérimin né krye t&
Mirdités, té funksionaréve t€ besimit mysliman dhe pak koh€ mé voné,
té mirditorit, Dod Gega, i cili ishte kundérshtar i1 familjes s€ kapedanit
té& Mirdités. Vendimi i Portés sé Larté pér t€ eméruar njé shqiptar katolik
si kajmekam té Mirdités, shkaktoi njé tronditje pér Preng Bib Dodén
dhe popullsiné e Mirdités. Nga njéra ané, autoritetet osmane morén me
vonesé vendimin pér rikthimin e tij n€ atdhe, ndérsa pas ardhjes s¢ tij,
ato nuk e lejuan até qé€ té€ shkonte né¢ Mirdité, duke e mbajtur né njéfaré
ményre si t& “burgosur” apo si t€ dyshimté né Shkodér. Funksionari
1 eméruar nga drejtuesit osmané né krye t€ Mirdités, nuk mund té

2 Po aty, CPC, Paris 1876-1877, Konsullata e Francés né Shkodér, vol. 20, fl. 257 r -
260 v, Colona Ceccaldi, konsulli i Francés né Shkodér pér dukén Decazes, ministér i
Punéve t€ Jashtme i Francés, Shkodér, 21 gusht 1876; A. Wernicke, Teodor Ippen dhe
Shqipéria..., f. 34; Nikoll¢ Loka, Preng Bibé Doda i Mirdités..., f. 57.

2 Po aty, CPC, Paris 1876-1877, Konsullata e Francés né Shkodér, vol. 20, fl. 447
1, Ministria e Punéve té Jashtme pér Colona Ceccaldi, konsull i Francés né Shkodér,
Versajé, 23 mars 1877.

% Po aty, CPC, Paris 1876-1877, Konsullata e Francés né Shkodér, vol. 20, fl. 257
r - 260 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 21 gusht 1876.

géndronte né kété krahin€, vegse me mbéshtetjen e forcés ushtarake.
Emérimi 1 tij nuk dukej se ishte njé masé€ largpamése, né njé kohé kur
Perandoria Osmane ndodhej né lufté me Malin e Zi.*

Qeveria ruse kérkonte ta pérdorte Preng Dodén né€ funksion té luftés
s€ Malit t€ Zi kundér Perandoris€ Osmane.”’ Si¢ do té shihet né vijim,
pas njé periudhe té shkurtér asnjanésie, mirditorét arrit€én marréveshje
me Malin e Zi pér t’'u ngritur kundér Perandorisé Osmane.” Abati i
Mirdités, Preng Dogi, ishte nxitési kryesor 1 Preng Bib Dodé&s pér té
hedhur mirditorét né kryengritjen antiosmane. Ai ishte né lidhje me Xh.
Garibaldin dhe Petro Chiara, udh€heqésin e Komitetit Italo-Shqiptar né
Mesina. Po ashtu, ai kishte vendosur kontakte pérmes malazezéve me
Komitetin e Sllavéve té Jugut, Shoqatén Sllave né Rusi si dhe ishte takuar
me Princin Nikolla né Ceting, né pérpjekje pér té fituar mbéshtetjen e
tij.?* Ideja e Preng Dogit ishte krijimi i principatés katolike té Mirdités
né Shqipériné e Veriut.** Preng Bib Doda mendoi se kishte ardhur koha
e duhur, pér t€ kaluar nga autonomia tradicionale né€ njé kérkes€ mé t&é
avancuar né€ krijimin e Principatés autonome t€ Mirdités.*!

Projekti 1 principatés autonome 1€kundej ndérmjet dy versioneve.
Versioni i paré, ishte q€ t€ krijohej njé€ principaté katolike e Mirdités me
gendér né Orosh. Kjo principaté do té€ ishte e ngjashme me até t&¢ Malit
t& Z1.% Versioni i dyté, mbéshtetej n€ idené e krijimit té njé principate né
formén e nj€ konfederate, né t€ cilén do t€ bénin pjesé fiset katolike né
veri t€ Shqipérisé, gendra e sé cilés do té ishte Mirdita ose Shkodra.**"

2 Po aty, CPC, Paris 1876-1877, Konsullata e Francés né Shkodér, vol. 20, fl. 353
r - 355 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 20 néntor 1876.

27 G. LI Arsh; I. G. Senkevic; Nina D. Smirnova, Histori e shkurté e Shqipnisé, pérk-
thyer nga Zekeria Cana dhe Abdullah Karjagdiu, Prishtiné: Rilindja, 1967, f. 96.

2 G. Pochetinno, Historija e Shqypnis deri né vj. 1916..., f. 43.

2 T. Toleva, Influenca e Perandorisé Austro-Hungareze né ndértimin e kombit shqip-
tar..., f. 218-219.

3% A. Wernicke, Teodor Ippen dhe Shqipéria..., f. 32-33; At Paulin Margjokaj, Kush
jané anmiqt e Shqipnisé, botim 11, Shkodér: Botime Frangeskane, 2012, f. 17-18.
31'N. Loka, Preng Bibé Doda i Mirdités..., . 60.

32 A. Wernicke, Teodor Ippen dhe Shqipéria..., f. 184-185.

33* Sipas botimit té Annelise Wernicke, Teodor Ippen dhe Shqipéria... f. 33, shkruhet:
Né vitin 1897 né promemorien mbi Shqipériné qé Preng Dogi i dérgoi Ministris€ sé
Punve té Jashtme austro-hungareze, lidhur me Principatén katolike té Shqipérisé sé

Me kalimin e kohé&s, mendohej g€ ajo té kthehej n€ njé gendér apo
“Piemont” shgqiptar, rreth sé€ cilés, do té bashkoheshin krahinat e tjera
shqiptare.’** Mirépo, zhvillimet e mévonshme treguan qarté se kjo ide
ishte ende e papjekur pér té arritur géllimin e saj.*

Ky projekt nuk gjeti miratimin e diplomacisé€ franceze. Prapa késaj
kryengritjeje, konsulli francez né Shkodér, shihte dorén e fshehur té
agjentéve rus€.’® Ai mendonte se qéndrimi refraktar i autoriteteve
osmane si dhe i Preng Bib Dodés, u kishte shérbyer géllimeve té politikés
sllave kundér Shqipérisé. Shumica e popullsisé katolike shqiptare té
malésive veriore, tashmé po bénte kauzé t€ pérbashkét me njé shtet sllav.
Agjentét e kétij shteti ishin t€ gatshém té jepnin té hollat e nevojshme
pér llogari t€ Princit t&€ Malit t€ Zi, apo t€ Komitetit sllav t€ Raguzés.
Madje, konsulli Cekaldi mendonte se vendimi i marré nga Porta e Larté
pér té mos lejuar Preng Bib Dodén g€ t&€ merrte detyrén e kajmekamit
té& Mirdités, kishte ndodhur pér shkak se Preng Bib Doda vazhdonte té
mbante kontakte me agjenté rusé, t€ ciléve u kishte premtuar ndihmé
kundrejt disa kushteve.*’

Diplomacia franceze dhe Kryengritja e mirditoréve
nén drejtimin e Preng Bib Dodés (1877-1878)

Nga dokumentacioni arkivor 1 késaj periudhe, rezulton se
veprimtaria ¢ Preng Bib Dodés né¢ Mirdité, pér periudhén e shkurtér
té qéndrimit té tij né viset shqiptare, mund té ndahet né dy faza: Faza

Veriut me gendér Shkodrén, qé do t’i pérkiste sanxhakut t& Shkodrés. Ai shprehej
se kjo principaté do té pérbéhej nga 160 mijé banoré katoliké dhe t&€ 50 mijé mysli-
manéve qé jetonin né Vilajetin e Shkodrés, né Malin e Zi dhe n€ Vilajetin e Kosovés.
Ndérkohé, Th. Ippen, mbéshtetur né t€ dhénat zyrtare, jepte pér kété zoné njé numér
prej 81 mijé banor€ katoliké dhe 84 mijé myslimané.

3 T. Toleva, Influenca e Perandorisé Austro-Hungareze né ndértimin e kombit shqip-
tar.., f. 225.

3 D. Ndoc Nikaj, Kujtime té nji jete sé kalueme..., f. 61-62.

36 AMAE, CPC, Paris 1876-1877, Konsullata e Francés né Shkodér, vol. 20, fl. 257
r—260 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 21 gusht 1876.

37 Po aty, CPC, Paris 1876-1877, Konsullata e Francés né Shkodér, vol. 20, fl. 353 r —
355 v, Colona Ceccaldi, konsulli i Francés né Shkodér pér dukén Decazes, ministér i
Punéve té Jashtme i Francés, Shkodér, 20 néntor 1876.

e paré, fillon né€ verén e vitit 1876 dhe vijon deri né prill t& vitit 1878.
Kjo lidhet me ardhjen e tij né atdhe si dhe me zhvillimin e kryengritjes
mirditore. Faza e dyté, fillon n€ muajin maj 1878 dhe vazhdon deri né
muajin dhjetor té vitit 1880, e cila lidhet me angazhimin e Preng Bib
Dodés né kuadér t€ Lidhjes Shqiptare t€ Prizrenit dhe t€ pérpjekjeve té
shqiptaréve pér mbrojtjen e trojeve té tyre nga rreziku i copétimit nga
ana e shteteve fqinje.

N¢é optikén e diplomacisé€ franceze, kryengritja e mirditoréve né
kéto momente, pérbénte njé 1évizje t€ gabuar nga ana e Preng Bib Dodés.
Konsulli francez Cekaldi parashikonte se nése mirditorét dhe malésorét
e krishteré katoliké ngriheshin kundér trupave osmane, gjendja e
popullsisé katolike t& vilajetit t&¢ Shkodrés mund t€ pérkeqésohej, pasi
autoritetet osmane dhe popullsia myslimane shqiptare do t’i akuzonte
ata pér bashképunim me Malin e Zi.*® Diplomati francez qé ndodhej né
terren, ishte pér njé politiké mé aktive t€ Francés né ¢éshtjen e Mirdités.
Ai mendonte q¢€ Parisi zyrtar nuk mund t€ mos interesohej fare mbi até
qé€ po ndodhte né Mirdité. Prandaj, ai sugjeronte q€ “ndihma joné do té
ishte me vleré, pér ¢do pérpjekje pajtimi” ndérmjet autoriteteve osmane
dhe mirditoréve.*

Ng¢ janar té vitit 1877, kryengritésit mirditoré morén nén kontroll
disa vende né€ zonén e Pukés, duke ndérpreré komunikimin né€ rrugén qé
lidhte Shkodrén me Prizrenin, si dhe lidhjen e garnizonit osman té Pukés
me Shkodrén.*® Mé 18 shkurt 1877, rreth 600 malésoré té armatosur
g€ u pérkisnin pesé bajrageve t&€ Mirdités, me ftesén e Preng Dodés, u
mblodhén né kishén e Kryezezit qé ndodhej né bregun e lumit Fan. Né
kété kuvend, ata lidhén besén pér té luftuar kundér sundimit osman.*!

38 Po aty, CPC, Paris 1876-1877, Konsullata e Francés né Shkodér, vol. 20, fl. 257
r - 260 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 21 gusht 1876.

3 Po aty, CPC, Paris 1876-1877, Konsullata e Francés né Shkodér, vol. 20, fl. 412
r-417 v, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 24 shkurt 1877.

4 Po aty, CPC, Paris 1876-1877, Konsullata e Francés né Shkodér, vol. 20, fl. 402
r - 403 r, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 13 shkurt 1877.

4 Luigj Martini, Princi pa fron i Mirdités..., f. 29.

Sapo autoritetet osmane vendosén q&é t€ mbyllnin tregjet e
Lezhé&s, té Prizrenit e t€ Shkodrés pér mirditorét, si dhe ndaluan
kalimin népér té gjithé vend-kalimet e lumenjve, Preng Bib Doda
vendosi t€ bashképunonte me Malin e Zi. N¢é fillim té marsit 1877, me
ndérmjetésiné e konsullit rus, ai i dérgoi njé letér Princ Nikollés. Pérmes
késaj letre, Preng Bib Doda e vinte né€ dijeni até se mirditorét nuk mund
té prisnin mé tej. Ai 1 kérkoi kreut té shtetit malazez, njé¢ ndihmé té
menjéhershme né t€ holla, si dhe udhézime pér ményrén e veprimit.*?
Princ Nikolla i dha kapedanit t€ Mirdités 6.000 franga, por e porositi qé
té vetépérmbahej nga veprimet e armatosura. Ndérkohé, Porta e Larté
ishte né dijeni t&€ marrjes s€ késaj shume, e cila acaroi marrédhéniet e
saj me Preng Dodén.*

Ndérkohé, Preng Bib Doda njoftonte konsujt e Fuqive t€ Médha né
Shkodér se, popullsia e Mirdités kishte gézuar gjithmoné autonominé
e saj dhe autoritetet osmane nuk ishin pérzier asnjéheré né punét e saj
té brendshme. Kjo krahiné i kishte béré t€ ditur qeverisé osmane se
Dod Gega nuk mund t& njihej si mirditor, meqenése ai ishte débuar prej
saj, pér shkak té intrigave dhe dredhive té tij ndaj ligjeve dhe regjimit
tradicional té kétij vendi. Déshmi pér kété ishte letra e datés 7 mars
1877, e pleqésis€ dhe parésisé sé pesé bajrageve t€ Mirdités, drejtuar
Dervish Pashés.*

Nga data 8 deri mé 11 prill 1877, prané Munell€s, u zhvilluan
luftime t€ ashpra ndérmjet trupave osmane dhe kryengritésve mirditoré.
Fisi 1 Kthell€s 1 orientuar prej pleqve t€ bajrakut t€ Dibrit, pér té cilét
thuhej se gené bleré me para, vendosén q¢€ t€ mos luftonin. Pér rrjedhojé,
trupat osmane e patén rrugén e lir€ pér t€ hyré né Orosh nga ana e Matit.
Ndérkohé, shtaté batalione t€ tjera kaluan Qafén e Malit né drejtim té
Mirdités. Qéndresa e kapedan Kolés, djalit t€ tij Preng Kolés si dhe e
abatit t€ Mirdités, don Primo [Preng] Dogit né territorin e Kryezezit

2 AMAE, CPC, Paris 1876-1877, Konsullata e Francés né Shkodér, vol. 20, fl. 441
r-443v, Colona Ceccaldi, konsulli i Francés né Shkodér pér dukén Decazes, ministér i
Punéve té Jashtme i Francés, Shkodér, 12 mars 1877.

 Po aty, CPC, Paris 1876-1877, Konsullata e Francés né Shkodér, vol. 20, fl. 451
r - 454 1, Colona Ceccaldi, konsull i Francés né Shkodér pér dukén Decazes, ministér
i Punéve té Jashtme t¢é Francés, Shkodér, 5 prill 1877.

# Po aty, CPC, Paris 1876-1877, Konsullata e Francés né Shkodér, vol. 20, fl. 455
rv, Preng Bib Doda pér konsujt e Fugive t€ Médha né Shkodér, Orosh, 1 prill 1877.

ishte forté, por pér shkak té epérsisé né numér té forcave osmane si dhe
mungesés s€ barutit, kryengritésit u detyruan qé té 1€shonin terren. Mé
22 prill 1877, trupat osmane hyné n€ Orosh.*’

N¢ rrethanat kur né€ pranveré té vitit 1877, Rusia, Mali 1 Zi dhe
Serbia e lan€ t€ vetém Preng Bib Dodén pérballé Portés sé Larté,* ai s¢
bashku me nj€ grup mbéshtetésish u detyruan té largoheshin né thellési
té maleve t€ Oroshit. Trupat osmane dogjén shtépité e disa prej kreréve
té kryengritjes s¢ Mirdités.

Duke paré se njé qéndresé e métejshme ishte e pamundur dhe nuk
1 sillte asnjé dobi popullsisé mirditore, Preng Bib Doda, kérkoi g€ sé&
bashku me familjen dhe pérkrahésit e tij t€ viheshin nén mbrojtjen
e geverive t€ Republikés s€ Francés dhe asaj t€ Perandoris€ Austro-
Hungareze, duke iu lutur atyre qé t&€ ushtronin ndikim pér ndérprerjen
e veprimeve luftarake osmane kundér Mirdités. E njéjta lutje u pérsérit
edhe mé daté 22 prill 1877, duke shtuar emrat e kapedanéve Gjon dhe
Kolé si dhe té abatit dom Primo Dogi.*’

Mg 16 maj 1877, forcat osmane arritén t€ kapnin prané Gucisé, abat
Preng Dogin dhe kapedan Gjon Markun, kur po pérpigeshin qé té kalonin
kufirin e Perandorisé¢ Osmane pér né Mal té Zi.*® Duke paré déshtimin
e kryengritjes mirditore, konsulli francez né¢ Shkodér shprehej me tone
kritike, se “Preng Bib Doda po mbledh sot, pérfundimet e njé sjellje
té pamenduar, mendjemadhe, té parakohshme, pasojat e sé cilés nuk
kisha pushuar sé paralajméruari. Ai nuk ka shkélgyer né kéto incidentet
e fundit. Ai nuk u pa askund né krye té njerézve té tij dhe mbeti né
Orosh; i la mirditasit pa udhéhegje dhe pa municione, megjithése pati

4 Po aty, CPC, Paris 1876-1877, Konsullata e Francés né Shkodér, vol. 20, fl. 490
r - 492 r, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 23 prill 1877.

4 Nikollé Loka, Preng Bibé Doda i Mirdités..., f. 63.

47 Po aty, CPC, Paris 1876-1877, Konsullata e Francés né Shkodér, vol. 20, fl. 476 1,
Preng Bib Doda pér konsujt ¢ Francés dhe té Austro-Hungarisé né Shkodér, Orosh, 14
prill 1877; Po aty, CPC, Paris 1876-1877, Konsullata ¢ Francés né Shkodér, vol. 20,
fl. 498 r, Preng Bib Doda pér konsujt ¢ Francés dhe té Austro-Hungarisé né Shkodér,
Mali i Shenjté i Oroshit, 22 prill 1877.

% Po aty, CPC, Paris 1876-1877, Konsullata e Francés né Shkodér, vol. 20, fl. 507
r-510r, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 22 maj 1877; A. Wernicke, Teodor Ippen dhe
Shqipéria..., f. 32.

marré nga Mali i Zi para té mjaftueshme sa pér té bleré 3000 deri 4000
fisheke”.®

Konsulli francez dhe ai austro-hungarez késhilluan Preng Bib
Dodén g€ ményra mé e miré pér t€ dalé nga situata né€ t€ cilén ndodhej,
ishte qé té vinte né Shkodér me njé kontingjent mirditorésh dhe t’u
ofronte autoriteteve osmane ndihmén e tij kundér ushtrisé malazeze.>
Ndérkohé, Preng Bib Doda vijonte lojén e tij t€ dyfishté. Nga njéra ané,
kérkonte g€, ai sé bashku me familjen e tij t€ viheshin nén mbrojtjen e
Francés dhe té Austro-Hungarisé,”' nga ana tjetér, né fund t€ néntorit
té vitit 1877, ai njoftonte Princ Nikollén se fisi i tij ishte i gatshém té
rrémbente armét kundér trupave osmane dhe se ai priste vetém sinjalin
e fillimit té sulmit nga ana e Malit t&€ Zi. Ai kérkonte ndihmén efektive
té Malit té Zi, né€ rast se do t&€ gjendej pérballé kércénimit osman, si
dhe njé dérgesé prej 7000 pushkésh, njé sasi municionesh si dhe mjete
financiare.*

Mg 25 janar 1878, mirditorét me né krye Preng Bib Dodén filluan
njé sulm tjetér kundér garnizoneve osmane né€ Orosh dhe Kashnjet.
Trupat osmane té zéna né befasi pésuan humbje dhe ato u ndogén deri
né Narag, né kufi me Shkodrén.>® Mé 1 shkurt 1878, nisi sulmi i trupave
osmane kundér forcave kryengritése mirditore. Pas njé rezistence t&
dobét, brenda dy ditésh, trupat osmane hyné pér heré té dyté né Orosh,
ku dogjén konakun dhe pasurité e Preng Bib Dodés si dhe shtépité e té
aférmve dhe mbéshtetésve té tij.>*

4 Po aty, CPC, Paris 1876-1877, Konsullata e Francés né Shkodér, vol. 20, fl. 487 rv,
Colona Ceccaldi, konsulli i Francés né Shkodér pér dukén Decazes, ministér i Punéve
té Jashtme i Francés, Shkodér, 18 prill 1877.

% Po aty, CPC, Paris 1876-1877, Konsullata e Francés né Shkodér, vol. 20, fl. 627
r- 628 r, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 20 dhjetor 1877.

S Po aty, CPC, Paris 1876-1877, Konsullata e Francés né Shkodér, vol. 20, fl. 593
r - 595 r, Colona Ceccaldi, konsulli i Francés né Shkodér pér dukén Decazes, ministér
i Punéve té Jashtme i Francés, Shkodér, 26 tetor 1877.

2 Po aty, CPC, Paris 1876-1877, Konsullata e Francés né Shkodér, vol. 20, fl. 611 r
-614 r, Colona Ceccaldi, konsulli i Francés né Shkodér pér dukén Decazes, ministér i
Punéve té Jashtme i Francés, Shkodér, 26 néntor 1877.

33 Nikollé Loka, Preng Bibé Doda i Mirdités..., f. 70.

3 Po aty, CPC, Paris 1876-1877, Konsullata e Francés né Shkodér, vol. 20, fl. 40
r - 42 1, Colona Ceccaldi, konsulli i Francés né Shkodér pér Waddington, ministér i
Punéve té Jashtme i Francés, Shkodér, 4 shkurt 1878.

Qéndrimi i Francés ndaj angazhimit té Preng Bib Dodés
né Lidhjen Shqiptare té Prizrenit

Preng Bib Doda vendosi t’u dorézohej autoriteteve vendore
osmane, pa u konsultuar paraprakisht me konsullin francez né¢ Shkodér.
Mg 30 prill 1878, ai i dérgoi njé letér valiut t€ Shkodrés. N& kété
letér, ai shprehej se ishte thellésisht mirénjohés pér faljen g€ qeveria
e Sulltanit i kishte dhéné atij dhe njerézve t€ rrethit té tij dhe se ishte
1 gatshém té shkonte né Shkodér, duke kérkuar njéherésh q¢ té ishte i
lir€ pér t’u kthyer né Mirdité. Pas ndérhyrjes sé qeveris€ franceze dhe
asaj austro-hungareze prané Portés s€ Larté, mé 19 maj 1878, Preng Bib
Doda i shogéruar nga kushériri i tij, kapedan Gjon Marku, u dorézua
né Shkodér, ku u prit me nderime nga valiu i Shkodrés, Hysen Pasha.>

Pas fillimit t€ punimeve t&€ Kongresit t&€ Berlinit, krerét dhe pleqté e
Mirdités, t€ Pukés, té Ohrit t&€ Vogél, t&€ Lurés dhe malésisé s€ Lezhés,
mé 24 qgershor 1878, i drejtuan njé peticion pérfagésuesve té Fuqive té
Médha né kété kongres. Ky dokument dérgohej vecse pak kohé pasi
popullsia e kétyre bajrageve ishte ngritur kundér trupave osmane, pér
té siguruar autonoming e tyre dhe pér té vendosur Preng Bib Dodén né
krye t& Mirdités.

Konsulli francez Cekaldi njoftonte geveriné e tij se, kéto vise
gézonin autonominé g€ prej njé kohe t€ hershme. Ato vetégeveriseshin
dhe se t€ vetmet detyrime g€ kishin kundrejt Portés sé Larté€ ishin:
pagesa e njé tributi prej 5 qindarkash (100 para) pér ¢do familje né
vit, si dhe dhénia né rast lufte, e njé numri t€ caktuar ushtarésh jo té
rregullt. Aktualisht, ata kérkonin njohjen e késaj autonomie nga geveria
osmane pérpara Fuqive t€ Médha si dhe bashkimin e kétyre bajrageve
né€ njé krahiné t€ vetme. Popullsia e Mirdités nuk kérkonte shképutjen e
ploté nga Porta e Larté. Banorét e saj zotoheshin se do t€ vazhdonin té
paguanin njé€ tribut dhe t€ jepnin kontingjentet e tyre né€ rast lufte, numri
1 t€ ciléve do t€ caktohej nga njé komision ndérkombétar. Edhe banorét
e Zadrimés, informonte ai, dé€shironin t€ bashkoheshin me Mirditén, por
druheshin se nése nénshkruanin kété peticion, autoritetet osmane mund
té kryenin mbi ta raprezalje. Megjithat€, ata shpresonin t€ pérfshiheshin

5 Luigj Martini, Princi pa fron i Mirdités..., f. 42-43.

né€ krahinén e Mirdité€s nga komisioni i ngarkuar pér té caktuar kufijté
¢ saj.%

Gjaté punimeve té Kongresit t&€ Berlinit, mé 5 korrik 1878, né
seancén e trembédhjeté, pérfaqésuesi 1 Francés, konti D& Sen-Valie
(Saint-Vallier) paraqiti né emér té pérfaqésuesve té plotfugishém té
Austro-Hungarisé dhe Francés, propozimin, sipas té cilit: “Popullsia
mirditore té vazhdonte té gézojé privilegjet dhe imunitetet qé zotéron
prej kohésh té lashta” >" Edhe baroni Haymerle, pérfagésues i Austro-
Hungarisé kémbénguli né favor té kétij propozimi. N& kéto rrethana,
pérfaqgésuesit e Fuqive t&€ Médha né Kongresin e Berlinit u shprehén
né favor t€ autonomisé s¢ Mirdit€s, me argumentin se mirditorét e
meritonin né ményré t€ vecanté dashamirésiné e tyre.*®

Pas pérfundimit t&€ Kongresit té€ Berlinit, diplomacia franceze kérkoi
q€ Porta e Lart€ t’1 jepte Mirdités autonominé, né trajtén e njé kazaje, me
né krye Preng Bib Dodén.” Miré€po, né kund€rshtim me Protokollin nr.
13 té Kongresit t& Berlinit dhe zotimeve t€ dhéna nga Porta e Larté, né
tetor t€ vitit 1878, valiu i Shkodrés, Hysen Pasha eméroi si kajmekam té
Mirdités, Jusuf Sokolin, njé nga drejtuesit e Degés s€ Lidhjes Shqiptare
t& Prizrenit né Shkodér.® Po ashtu, mé voné u emérua Ali Hajdar
Pasha, ndérsa n€ mesin e muajit tetor 1879, autoritetet osmane eméruan
Mahmut Agé Podgoricén, kajmekam né Mirdité.®’ N& janar 1880 u

6 AMAE, CPC, Paris 1877-1878, Konsullata e Francés né Shkodér, vol. 21, fl. 154
r -155 r, Colona Ceccaldi, konsulli i Francés né Shkodér pér Waddington, ministér i
Punéve t&é Jashtme i Francés, Shkodér, 24 gershor 1878; Dom Ndoc Nikaj, Kujtime té
nji jete sé kalueme..., f. 26.

57 Protocols of Congress of the representatives of Great Britain, Austria-Hungary,
France, Germany, Italy, Russia, and Turkey for the settlement of affairs in the East by
Congress of Berlin (1878), London: W. Ridgway, 1885, pp. 1020-1021; Jusuf Bux-
hovi, Kongresi i Berlinit dhe Lidhja Shqiptare 1878, protokollet dhe vendimet, Prisht-
iné: Faik Konica, 2008, f. 66.

% Po aty.

¥ AMAE, CPC, Paris 1877-1878, Konsullata e Francés né Shkodér, vol. 21, fl. 329 r
-334 v, A. Le Ré¢, konsulli i Francés né Shkodér pér Waddington, ministér i Punéve té
Jashtme i Francés, Shkodér, 3 shtator 1879.

¢ Po aty, CPC, Paris 1877-1878, Konsullata e Francés né Shkodér, vol. 21, fl. 208
r -209 v, Pons, konsulli ad interim i Francés né Shkodér pér Waddington, ministér i
Punéve té Jashtme i Francés, Shkodér, 22 tetor 1878.

1 Luigj Martini, Princi pa fron i Mirdités..., f. 49.

caktua kapedan Kola né krye té késaj kazaje. Vendimet e autoriteteve
osmane acaruan diplomaciné franceze. %

Gjaté késaj periudhe, shqiptarét ishin té vendosur pér t€ kundérshtuar
zgjerimin e Malit t€ Zi né drejtim t€ trojeve shqiptare. Nga gazetat
franceze dhe austriake, arriti njoftimi né Shkodér mbi kérkesén e
parashtruar nga pérfaqésuesi francez pér njé autonomi administrative
té Mirdités dhe se Kongresi i Berlinit kishte marré vendim né pérshtatje
me déshirat e shprehura nga pérfaqésuesit e qeverisé s¢ Republikés
franceze. I entuziazmuar nga mbéshtetja e qeverisé franceze, Preng Bib
Doda 1 kérkoi mendim konsullit francez rreth qéndrimit g€ duhej té
mbante ndaj Komitetit t&€ Lidhjes Shqiptare té Prizrenit, ku kérkonte
té¢ dinte nése rrezikonte t€ komprometonte Mirditén dhe pozitén e
tij personale, duke marré pjesé aktive né géndresén e shqiptaréve qé
pritej t& kundérshtonte zbatimin e disa neneve té Traktatit t&€ Berlinit,
sidomos atyre qé lidheshin me 1€shimet qé 1 ishin béré Malit t€ Zi ndaj
tokave shqiptare.®® Pasi mori pélgimin e konsullit francez, Preng Bibé
Doda vendosi qé té bashképunonte me Degén e Lidhjes Shqiptare té
Prizrenit né Shkodér. Me sa duket, ai parashikoi rrezikun g€ paraqiste
pér Mirditén dhe pozitén e tij né kété krahin€, nése nuk bashkohej me
forcat mbrojtése shqiptare.®

Mg 23 prill 1880, kapedani i Mirdités Preng Bib Doda qé ishte
1 detyruar t€ banonte n€ Shkodér, u lejua nga autoritetet osmane qé
té kthehej né Mirdit€. Ai u kérkoi mirditoréve g€ t€ merrnin pjesé né
lévizjen kombétare si dhe 1 njoftoi ata se ishte zgjedhur nga Lidhja e
Prizrenit n€ krye t€ pjesés sé luftétaréve katoliké té€ Shqipéris€ sé Veriut.®

2 AMAE, CP, Paris 1880, Ambasada e Francés né Stamboll, vol. 435, fl. 130 r - 137
v, Fourni¢, ambasadori i Francés né Stamboll pér De Freycinet, ministér i Punéve té
Jashtme i Francés, Pera, 14 shkurt 1880.

% Po aty, CPC, Paris 1877-1878, Konsullata e Francés né Shkodér, vol. 21, fl. 176
r -177 v, Pons, konsulli ad interim i Francés né Shkodér pér Waddington, ministér i
Punéve té Jashtme i Francés, Shkodér, 2 gusht 1878.

% Po aty, CPC, Paris 1877-1878, Konsullata e Francés né Shkodér, vol. 21, fl. 208
r -209 v, Pons, konsulli ad interim i Francés né Shkodér pér Waddington, ministér i
Punéve té Jashtme i Francés, Shkodér, 22 tetor 1878.

% Po aty, Correspondance Politique (mé tej: CP), Paris 1880, Misioni i Francés né
Mal té Zi, vol. 2, fl. 127 r 130 r, Saint-Quentin, i ngarkuar me Puné i Francés né Cetiné
pér De Freycinet, ministér i Punéve t€ Jashtme i Francés, Cetiné, 23 prill 1880.

N¢ fillim t€ majit t€ vitit 1880, rreth 1.000 mirditoré€ t& armatosur nén
drejtimin e Preng Bib Dodés marshuan né drejtim té Tuzit.®® Prania e
nj€ numri t€ konsiderueshém mirditorésh pérkrah bashkékombésve té
tyre myslimané, ndikoi né rritjen e unitetit kombétar mes shqiptaréve.
Konsulli britanik né Shkodér, Kirby Green, shprehej se “mbéshtetur né
zakonet e traditat e tyre té lashta, shqiptarét myslimané ishin lidhur kaq
fort me malésorét katoliké, sa ata ishin té gatshém pér té kundérshtuar
me té gjitha mjetet trupat e Sulltanit”.*’

Mirépo, avancimi i géndrimit t€ Preng Bib Dodés né zhvillimet
politike shqiptare ngjalli pakénaqésin€ e diplomacisé franceze, pasi
prej diplomatéve t€ saj me sa duket, u gjykua se situata po dilte jashté
kontrollit t& saj, vecanérisht pas interesimit dhe ndérhyrjes sé Fuqive té
tjera t€¢ Médha né ¢éshtjen shqiptare. Konsulli francez né Shkodér, Lé
Re (Le Ré¢), kritikoi géndrimin e mirditoréve dhe t€ malésoréve katoliké
qé€ u rreshtuan pérkrah Lidhjes Shqiptare té Prizrenit, me argumentin se
me kété veprim, ata po bénin lojén politike t&€ Austro-Hungarisé. Ndaj
kérkesés pér ndihmé té njé grupi shqiptarésh katoliké, ai u pérgjigj né
ményré t€ ftohté se, ai nuk mund té€ merrte njé nismé né ményré té
njéanshme, meqenése ata nuk ishin as qytetaré francez€ dhe as nén
mbrojtjen e Francés.®®

Né maj té vitit 1880, né qarget diplomatike qarkulloi ideja e krijimit
té nj€ vilajeti ad hoc shqiptar, e cila nuk paraqitej n€ terma té qarté. Me
sa duket, ky propozim u parashtrua nga konsulli britanik né¢ Shkodér,
Kirbi Grin (Kirby Green). Sipas kétij projekti, mendohej g€ t€ krijohej
Vilajeti autonom i Shkodrés, ku né krye t€ administratés sé tij, do té
ishte njé Guvernator 1 Pérgjithshém mysliman shqiptar, duke pérmendur
emrin e Hodo Bej Sokolit. Zévendés i tij, do t€ ishte njé shqiptar katolik

% Lidhja Shqiptare e Prizrenit né burimet angleze (Lufta shqiptaro-malazeze dhe
Fuqité e Médha gjaté periudhés mars-korrik 1880), Libri 1, pérgatitur nga Prof. Dr.
Ramiz Abdyli, botim i Institutit té Historisé, Prishtiné: KGT, 2004, dok. 232, f. 274-
277, Konti Karoly, ambasador i Austro-Hungarisé né Londér pér kontin Granville,
sekretar i Punéve té Jashtme 1 Britanisé s¢ Madhe, Belgrave Square, 8 gershor 1880.

7 Po aty, dok. 164, f. 200-202, Kirby Green, konsulli anglez né Shkodér pér kontin
Granville, sekretar i Punéve té Jashtme i Britanisé s¢ Madhe, Shkodér, 15 maj 1880.

% AMAE, CPC, Paris 1880-1883, Konsullata e Francés né Shkodér, véll. 22, fl. 104
r-105r, A. Le Ré, konsulli i Francés né Shkodér pér De Freycinet, ministér i Punéve
té Jashtme i Francés, Shkodér, 16 maj 1880.

qé do ta kishte seliné né€ Tuz, i cili do té ishte njéherésh kajmekam i
banoréve katoliké t€ malésive, ndérkohé qé krahina e Mirdités do té
kishte njé funksionar t€ ngjashém, i cili do té zgjidhej nga krerét e tyre,
duke nénkuptuar Preng Bib Dodén. Me sa duket, me kété propozim
diplomacia britanike synonte t€ ndante ¢c€shtjen e Shqipérisé s€ Sipérme
nga ajo ¢ Shqipérisé sé Poshtme.*

Pér shkak té popullaritetit t€ krijuar né mesin e popullsisé shqiptare
gjaté€ mbrojtjes sé€ trojeve shqiptare pér Hodo Bej Sokolin, drejtuesin e
forcave vullnetare té Lidhjes Shqiptare né€ Tuz si dhe Preng Bib Dodén,
kapedanin e Mirdités, 1 shqetésuar nga synimet e qargeve diplomatike
pér krijimin e nj€ vilajeti autonom me gendér né Shkodér, Dervish Pasha
ftoi Hodo Bej Sokolin dhe Preng Bib Dodén, qé ta shogéronin até gjaté
inspektimit t& punimeve té rrugés qé po ndértohej midis Shkodrés dhe
skelés detare t& Shéngjinit. Né ményré té papritur, mé 12 dhjetor 1880,
ai arrestoi t€ dy ata dhe i dérgoi me anije nga Shéngjini n¢ Stamboll.
Ky akt shkaktoi pakénagési né mesin e mirditoréve, t& cilét prisnin
zbatimin e Protokollit nr. 13 t& Traktatit t€ Berlinit si dhe té rregullores
sé€ propozuar mé¢ 13 gusht 1880, nga komisarét francezé dhe austro-
hungarezé pér krahinén autonome t€ Mirdités.”” Mé voné, Porta e Larté
vendosi t€ dérgonte Preng Bib Dodén né formé internimi né Kastamonu
t& Azisé s€ Vogél, ku u ngarkua kinse me detyrén e formimit té€ njé
force xhandarmérie né két€ vend.”

% Po aty, CPC, Paris 1880-1883, Konsullata e Francés né Shkodér, véll. 22, fl. 118
r-121 v, A. Le Ré, konsulli i Francés né Shkodér pér De Freycinet, ministér i Punéve
té Jashtme i Francés, Shkodér, 9 korrik 1880.

" Po aty, CPC, Paris 1880-1883, Konsullata e Francés né Shkodér, véll. 22, fl. 194
rv, A. Le Ré, konsulli i Francés né Shkodér pér Tissot, ministér i Punéve té Jashtme i
Francés, Shkodér, 13 dhjetor 1880; Luigj Martini, Princi pa fron i Mirdités..., f. 81.
' A. Galanti, Shqipéria - Njoftime gjeografike, etnografike dhe historike..., f. 208.



